
śrī naṭarāja stōtraṃ 
 

sadaṃ-chita mudaṃ-chita nikuṃ-chita padaṃ  
           jhala-jhalaṃ chalita maṃju kaṭakaṃ  
pataṃjali dṛgaṃjana-manaṃjana-machaṃchala 

            padaṃ janana bhaṃjanakaram । 
kadaṃba-ruchi-maṃbaravasaṃ paramamaṃbuda 
     kadaṃbaka-viḍaṃbaka gaḻaṃ 
chidaṃbudhi-maṇiṃ budha-hṛdaṃbuja-raviṃ 

para-chidaṃbara-naṭaṃ hṛdi bhaja ॥    1 

 
haraṃ tripura-bhaṃjana-manaṃta-kṛta-kaṃkaṇa- 

makhaṃḍa-dayamaṃta-rahitaṃ  
viriṃchi-sura-saṃhati-puraṃdhara vichiṃtita- 

padaṃ taruṇa-chaṃdra-makuṭam । 
paraṃ pada vikhaṃḍita-yamaṃ bhasita-maṃḍita- 

tanuṃ madana-vaṃchana paraṃ 
chiraṃtana-mamuṃ praṇava-saṃchita-nidhiṃ  

para-chidaṃbara-naṭaṃ hṛdi bhaja ॥    2 

 
avaṃta-makhilaṃ jagadabhaṃga guṇa-tuṃga- 

mamataṃ  dhṛta-vidhuṃ surasarit- 
taraṃga nikuruṃba dhṛti laṃpaṭa jaṭaṃ śamana- 

daṃbha-suharaṃ bhavaharam । 
śivaṃ daśa-digaṃtara-vijṛṃbhita-karaṃ  

karala-sanmṛga-śiśuṃ paśupatiṃ 
haraṃ śaśi-dhanaṃjaya-pataṃgana-yanaṃ  

para-chidaṃbara-naṭaṃ hṛdi bhaja ॥    3 

anaṃta-navaratna-vilasat-kaṭaka-kiṃkiṇi  
jhalaṃ jhala-jhalaṃ jhalaravaṃ 

mukuṃda-vidhi-hasta-gata-maddala laya-dhvani  

dhimid-dhimita nartana-padam । 
śakuṃta-ratha barhi-ratha naṃdi-mukha  

śṛṃgiriṭi-bhṛṃgi-gaṇa-saṃgha-nikaṭaṃ 
sanaṃda-sanaka-pramukha-vaṃdita-padaṃ  

para-chidaṃbara-naṭaṃ hṛdi bhaja ॥    4 

 
anaṃta-mahasaṃ tridaśa-vaṃdya-charaṇaṃ 

muni-hṛdaṃtara vasaṃta-mamalaṃ 
kabaṃdha viya-diṃdva-vani gaṃdha-vaha vahni  

makha-baṃdhu ravi maṃju-vapuṣam ।  
anaṃta-vibhavaṃ tri-jagaṃtara-maṇiṃ 

tri-nayanaṃ tri-pura-khaṃḍana-paraṃ 
sanaṃda-muni-vaṃdita-padaṃ sakaruṇaṃ 

     para-chidaṃbara-naṭaṃ hṛdi bhaja ॥    5 

 
achiṃtya-maḻi-vṛṃda-ruchi-baṃdhura-gaḻaṃ  

kurita kuṃda nikuraṃba dhavaḻaṃ 
mukuṃda suravṛṃda bala-haṃtṛ kṛta-vaṃdana 

     lasaṃta-mahi-kuṃḍala dharam । 
akaṃpa-manukaṃpita-ratiṃ sujana-maṃgaḻa- 

nidhiṃ gajaharaṃ paśupatiṃ 
dhanaṃjaya-nutaṃ praṇata-raṃjana-paraṃ  

para-chidaṃbara-naṭaṃ hṛdi bhaja ॥    6 

paraṃ suravaraṃ puraharaṃ paśupatiṃ janita  
daṃti-mukha ṣaṇmukha-mamuṃ 

mṛḍaṃ kanaka-piṃgaḻa-jaṭaṃ sanaka-paṃkaja- 

raviṃ sumanasaṃ hima-ruchim । 
asaṃgha-manasaṃ jaladhi janma-karaḻaṃ  

kabaḻa-yaṃta-matulaṃ guṇanidhiṃ 
sanaṃda varadaṃ śamita-miṃdu-vadanaṃ  

para-chidaṃbara-naṭaṃ hṛdi bhaja ॥    7 

 
ajaṃ kṣitirathaṃ bhujaga-puṃgava-guṇaṃ 

kanaka-śṛṃgi-dhanuṣaṃ karalasat 
kuraṃga pṛthu-ṭaṃka-paraśuṃ ruchira kuṃkuma- 

ruchiṃ ḍhamarukaṃ cha dadhatamam । 
mukuṃda viśikhaṃ namada-vaṃdhya phaladaṃ  

nigama-vṛṃda-turagaṃ nirupamaṃ 
sachaṃḍika-mamuṃ jhaṭiti-saṃhṛta-puraṃ 

para-chidaṃbara-naṭaṃ hṛdi bhaja ॥    8 

 
anaṃga-pari-paṃthina-majaṃ kṣiti-dhuraṃ- 

dharamalaṃ karuṇa-yaṃta-makhilaṃ 
jvalaṃta-mana-laṃdadhata-maṃta-karipuṃ  

satata-miṃdra mukha-vaṃdita-padam । 
udaṃcha-daraviṃda-kula baṃdhu-śata- 

biṃbaruchi saṃhati sugaṃdhi vapuṣaṃ 
pataṃjali-nutaṃ praṇava-paṃjara-śukaṃ 

para-chidaṃbara-naṭaṃ hṛdi bhaja ॥    9 

iti stavē-mamuṃ bhujaga-puṃgava kṛtaṃ  
pratidinaṃ paṭhati yaḥ kṛtamukhaha 

sadaḥ prabhu-pada-dvitaya-darśana-padaṃ  

sulalitaṃ charaṇa śṛṃga rahitam । 
saraḥ prabhava saṃbhava haritpati hari- 

pramukha divyanuta śaṃkara-padaṃ 
sa gachchati paraṃ na tu janur-jala-nidhiṃ  

parama-duḥkha-janakaṃ duritadam ॥    10 
 
 
 
 
 

॥ iti śrī patanjali-muni praṇītaṃ charaṇa-śṛnga-rahita 

 naṭarāja stōtraṃ saṃpūrṇam ॥ 
  


